
8 o * গুরু
আচাৰ্য্য। আদেশ কর প্রভু ! ভুল করেছিলুম জেনেও সে ভুল ভাঙতে পারিনি। পথ হারিয়েছি তা জানতুম, যতই চলচি ততই পথ হতে কেবল বেশী দূরে গিয়ে পড়চি তাও বুঝতে পেরেছিলুম, কিন্তু ভয়ে থামতে পারছিলুম না। এই চক্রে হাজার বার ঘুরে বেড়ানকেই পথ খুজে পাবার উপায় বলে মনে করেছিলুম।
দাদাঠাকুর । যে চক্র কেবল অভ্যাসের চক্র, যা কোন জায়গাতেই নিয়ে যায় না, কেবল নিজের মধ্যেই ঘুরিয়ে মারে, তার থেকেই বের করে সোজা রাস্তায় বিশ্বের সকল যাত্রীর সঙ্গে দাড় করিয়ে দেবার
জন্যেই অামি আজ এসেছি ।
আচাৰ্য্য । ধন্য করেছ –কিন্তু এতদিন আসনি কেন প্রভু ? আমাদের আয়তনের পাশেই এই দৰ্ভক পাড়ায় তুমি আনাগোনা করচ, আর কত বৎসর হয়ে গেল আমাদের আর দেখা দিলে না ?
দাদাঠাকুর । এদের দেখা দেওয়ার রাস্তা যে সোজা। তোমাদের সঙ্গে দেখা করা ত সহজ করে রাখনি ।
পঞ্চক । ভালই করেছি, তোমার শক্তি পরীক্ষা করে নিয়েছি । তুমি আমাদেরই পথ সহজ করে দেবে, কিন্তু তোমার পথ সহজ নয় । এখন, আমি ভাবচি তোমাকে ডাকব কি বলে ? দাদাঠাকুর, না গুরু ?
দাদাঠাকুর । যে জানতে চায় না যে আমি তাকে চালাচ্চি আমি তার দাদাঠাকুর, আর যে আমার আদেশ নিয়ে চলতে চায় আমি
তার গুরু ।
পঞ্চক। প্রভু, তুমি তাহলে আমার দুইই ! আমাকে আমিই চালাচ্চি, আর আমাকে তুমিই চালাচ্চ এই দুটোই আমি মিশিয়ে জানতে চাই। আমি ত যুনক নই, তোমাকে মেনে চলতে ভয় নেই। তোমার মুখের আদেশকেই আনন্দে আমার মনের ইচ্ছা করে তুলতে

		 এই পাতা শেষ সম্পাদিত হয়েছে ১৪:০৪টার সময়, ১৮ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

